
Expediente: 6379/2026 
Procedemento: Mellora e reparación de pistas forestais en Ribadeo
Asunto: Decreto para levar a cabo actuacións de limpeza, mantemento, ampliación e mellora 
da rede municipal de pistas forestais, así como cumprimento das distancias mínimas das 
plantacións forestais respecto das vías e pistas.

RESOLUCIÓN DE ALCALDÍA

O Concello de Ribadeo, no exercicio das súas competencias, e en atención ao interese xeral, 
considera  necesario  levar  a  cabo  actuacións  de  limpeza,  mantemento,  conservación, 
acondicionamento,  ampliación  e  mellora  de  determinadas  pistas  e  camiños  forestais  de 
titularidade  ou  xestión  municipal,  co  obxecto  de  garantir  unhas  condicións  adecuadas  de 
tránsito, conservación e seguridade, así como facilitar as labores de xestión forestal, vixilancia 
e prevención e defensa fronte aos incendios forestais.

 Así  mesmo,  constatouse  a  existencia  de  plantacións  e  masas  arbóreas  situadas  nas 
proximidades  de  determinadas  vías  e  pistas,  polo  que  resulta  necesario  comprobar  o 
cumprimento das distancias mínimas establecidas pola normativa forestal de Galicia.

En virtude das competencias que me atribúe a Lei  7/2012, do 28 de xuño, de montes de 
Galicia, e na súa normativa de desenvolvemento, en particular no relativo á conservación e 
xestión  das  infraestruturas  forestais  e  ao  cumprimento  das  distancias  mínimas  das 
repoboacións  forestais;  a  Lei  3/2007,  do  9  de  abril,  de  prevención  e  defensa  contra  os 
incendios forestais de Galicia, no que atinxe ás competencias das entidades locais en materia 
de prevención e defensa fronte aos incendios forestais e á conservación e mantemento do solo 
e da biomasa vexetal; así como a Lei 7/1985, do 2 de abril, reguladora das bases do réxime 
local,  no relativo ás competencias municipais sobre as infraestruturas viarias de titularidade 
municipal e á prevención e extinción de incendios.

RESOLVO

Primeiro.-  Proceder,  segundo  as  características  de  cada  tramo,  á  retirada  de  vexetación 
invasora, limpeza de cunetas, mellora da plataforma, reparación de firme, eliminación 
de obstáculos, poda ou retirada de vexetación que afecte á zona de tránsito e, de ser  
necesario,  a  ampliación ou acondicionamento da sección  da pista,  para a  correcta 
conservación e funcionalidade destas vías.

Segundo.-  Nas pistas  que  teñan  a  consideración  prevista  no  apartado  correspondente  do 
anexo II da Lei 7/2012 —pistas, asfaltadas ou non, de polo menos cinco metros de 
ancho e que conten con polo menos unha cuneta— deberán respectarse as distancias 
mínimas legalmente establecidas. Estas distancias mediranse nos termos establecidos 
na normativa forestal e, especificamente, desde o límite exterior dos movementos de 
terra da obra de construción da pista cando así o estableza o anexo II.

Mándao e asínao o Alcalde en Ribadeo, a data de sinatura electrónica, do que eu Secretario  
dou fe,

 O Alcalde,                                                                             O Secretario,

Asdo.:Daniel Vega Pérez                                                     Asdo.: José Antonio Carro Asorey

(DOCUMENTO ASINADO DIXITALMENTE Á MARXE )

